ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

                        2017 ԹՎԱԿԱՆԻ     N           -Ն
 

Առաջիկա տարվա պետական բյուջեի մասին օրենքի նախագծում հաջորդ տարվա պետական բյուջեի ծախսերի կազմում ընթացիկ ծախսերի աճի և ծավալի առավելագույն չափերը սահմանելու մասին  

Հիմք ընդունելով «Հայաստանի  Հանրապետության  բյուջետային  համակարգի  մասին» Հայաստանի  Հանրապետության  օրենքի  21-րդ հոդվածի 8.2 մասը Հայաստանի Հանրապետության կառավարությունը որոշում է.
1․Սահմանել, որ եթե կառավարության պարտքը նախորդ տարվա դեկտեմբերի 31-ի դրությամբ գերազանցել է Հայաստանի Հանրապետության համախառն ներքին արդյունքի՝
1.1. 50 տոկոսը, սակայն չի գերազանցել 60 տոկոսը, ապա առաջիկա տարվա պետական բյուջեի մասին օրենքի նախագծում ընթացիկ ծախսերի (առանց կառավարության պարտքի սպասարկման ծախսերի) ծավալի՝ նախորդ բյուջետային տարվա փաստացի կատարված ընթացիկ ծախսերի ծավալի նկատմամբ հարաբերական (տոկոսային) աճի ցուցանիշի կեսը չի կարող գերազանցել վերջին 10 տարիների համախառն ներքին արդյունքի ծավալի միջին աճի (տոկոսային) 1.5 տոկոսային կետով նվազեցված ցուցանիշը.
1.2. 60 տոկոսը, ապա առաջիկա տարվա պետական բյուջեի մասին օրենքի նախագծում. 
ա) ընթացիկ ծախսերի (առանց կառավարության պարտքի սպասարկման ծախսերի) ծավալի՝ նախորդ բյուջետային տարվա փաստացի կատարված ընթացիկ ծախսերի ծավալի նկատմամբ հարաբերական (տոկոսային) աճի ցուցանիշի կեսը չի կարող գերազանցել վերջին 10 տարիների համախառն ներքին արդյունքի ծավալի միջին աճի (տոկոսային) 2.5 տոկոսային կետով նվազեցված ցուցանիշը,
բ) ընթացիկ ծախսերի ընդհանուր գումարը չի կարող գերազանցել առաջիկա տարվա պետական բյուջեի մասին օրենքի նախագծում նշված հարկային եկամուտների և պետական տուրքերի  ընդհանուր գումարը:
2․ Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

